
OLIY TA’LIMDA 
TALABALARNING O‘Z-O‘ZINI 
PERSONALLASHTIRISHINI 
TASHKIL QILISH

Shamsiddinova Adiba Muzaffar qizi
Namangan davlat universiteti mustaqil tadqiqotchisi

Annotatsiya: Maqolada oliy ta’lim tizimida talabalarni o‘z-o‘zini personallashtirish va shaxsiy rivojlanishini tashkil etish 
uchun zarur bo‘lgan pedagogik, psixologik va texnologik asoslar, personallashtirishning nazariy yondashuvlari, o‘z-o‘zini 
boshqarish, shaxsiy o‘zini rivojlantirish hamda faollashtirish masalalari talqin etiladi.

Kalit so‘zlar: talaba, ta’lim, jarayon, personallashtirish, individuallashtirish, refleksiya, adaptiv ta’lim, raqamlashtirish, 
muhit, motivatsiya, shakllantirish, natija, faollashtirish.
Abstract: The article interprets the pedagogical, psychological, and technological foundations necessary for organizing 
students’ self-personalization and personal development in higher education, theoretical approaches to personalization, 
as well as issues of self-management, personal self-development, and activation.

Key words: student, education, process, personalization, individualization, reflection, adaptive learning, digitalization, 
environment, motivation, formation, outcome, activation.
Аннотация: В статье рассматриваются педагогические, психологические и технологические основы, необхо-
димые для организации самоподготовки и личностного развития студентов в системе высшего образования, тео-
ретические подходы к персонализации, вопросы самоуправления, саморазвития личности и активизации.

Ключевые слова: студент, образование, процесс, персонализация, индивидуализация, рефлексия, адаптивное 
обучение, цифровизация, образовательная среда, мотивация, формирование, результат, активизация.

KIRISH
Zamonaviy sivilizatsion taraqqiyot inson kapitali sifatining jadal oshishi, jamiyatning ijtimoiy-iqtisodiy hayo-

tida bilim, innovatsiya va kreativlik omillarining ustuvor ahamiyat kasb etishi bilan xarakterlanadi. XXI asr global 
raqobat sharoitida har bir shaxsdan faqat mavjud bilimlarni o‘zlashtirish emas, balki o‘z imkoniyatlari, indi-
vidual kognitiv strategiyalari, qiziqishlari va istiqbolli kasbiy rejalarini ongli ravishda belgilash, ya’ni o‘z-o‘zini 
personallashtirish jarayonida faol subyektga aylanish talab etilmoqda. Shu bois, oliy ta’lim tizimi oldida tala-
balarning shaxsiy rivojlanish yo‘lini mustaqil tanlashga, o‘z potensialini to‘liq amalga oshirishga yo‘naltirilgan 
pedagogik mexanizmlarni yaratish vazifasi turibdi. Ta’lim sohasiga raqamli texnologiyalarning kirib kelishi, ta’lim 
jarayonlarining individuallashuvi, ochiq ma’lumotlar muhitining kengayishi, ta’limda personalizatsiya va adaptiv 
yondashuvlarning rivojlanishi talabalarning o‘quv-tahliliy faoliyatini yangi bosqichga ko‘tarmoqda. Bunday 
sharoitda talaba o‘z ta’lim trayektoriyasini mustaqil loyihalash, qiziqish va qobiliyatlariga mos resurslarni tanlash, 
individual maqsadlar asosida o‘quv strategiyasini shakllantirish imkoniyatiga ega bo‘ladi. Mazkur jarayon ijti-
moiy-psixologik xususiyatlar, ta’lim muhitining tashkil etilishi, pedagogning faoliyat uslubi va ta’lim texnologi-
yalari bilan uzviy bog‘langan murakkab pedagogik tizim sifatida namoyon bo‘ladi. 

O‘z-o‘zini personallashtirish tushunchasi shaxsning o‘z ehtiyoj va manfaatlarini aniq anglash, faoliyatda 
individual strategiyalarni belgilash, o‘z qobiliyatlari va rivojlanish yo‘nalishlarini to‘g‘ri tanlash qobiliyati sifa-
tida izohlanadi. Bunday kompetensiyalarning shakllanishi talabada refleksiv fikrlash, motivatsion barqarorlik, 
maqsadli rejalashtirish, o‘z-o‘zini boshqarish va o‘z-o‘zini baholash qobiliyatlarini rivojlantirishni nazarda tutadi. 
Shu jihatdan oliy ta’lim muassasalarida personallashtirish faqat individual ta’lim trayektoriyalarini yaratish emas, 
balki talabaning shaxsiy dunyoqarashi, kasbiy tayyorgarligi va ijtimoiy yetukligini shakllantirishga qaratilgan 
pedagogik jarayon hisoblanadi [1]. Shu bois oliy ta’lim tizimida talabalarning o‘z-o‘zini personallashtirishini ilmiy 
asosda tashkil etish, uning pedagogik mexanizmlarini aniqlash, samarali omillar va shart-sharoitlarni belgilash 
dolzarb ilmiy-amaliy vazifalardan biri bo‘lib qolmoqda. Ushbu mavzuning dolzarbligi, avvalo, ta’limning inson 

kapitali sifatiga ta’sirining ortib borishi; ikkinchidan, raqamlashtirish davrida shaxsga yo‘naltirilgan ta’limning 
zarurati; uchinchidan, talabalarning kasbiy va shaxsiy o‘sishini ta’minlovchi personallashtirilgan pedagogik 
modellarga bo‘lgan ehtiyoj bilan asoslanadi. 

Shuningdek, oliy ta’lim muassasalarida ta’lim jarayonining mazmuni va texnologiyalarini modernizatsiya 
qilish, talabalarda mustaqil fikrlash, ijodkorlik, faol fuqarolik pozitsiyasini shakllantirish kabi vazifalarni amalga 
oshirishda ham o‘z-o‘zini personallashtirishning o‘rni beqiyosdir. Ushbu mavzuning dolzarbligi quyidagi omillar 
bilan izohlanadi: oliy ta’limda individuallashtirish jarayonlarining zaif tashkil etilganligi; talabalarda refleksiv 
va motivatsion bosqichlarning yetarlicha rivojlanmaganligi; raqamli ta’lim muhitidan shaxsiy rivojlanish uchun 
foydalanish imkoniyatlarining cheklanganligi; pedagoglar tomonidan personallashgan ta’lim modellari bo‘yicha 
samarali metodik qo‘llanmalarning mavjud emasligi. Mazkur muammolarni hal etish talaba shaxsining faol 
subyekt sifatida rivojlanishi, kasbiy yo‘nalishini to‘g‘ri tanlashi, ta’lim sifati oshishi va, eng muhimi, universal 
kompetensiyalar shakllanishiga xizmat qiladi.

MAVZUGA OID ADABIYOTLAR SHARHI
Oliy ta’limda talabalarning o‘z-o‘zini personallashtirishini nazariy jihatdan asoslash maqsadida quyidagi 

ilmiy metodlar qo‘llanildi:

•	 falsafiy-metodologik tahlil – shaxs rivojlanishining mohiyati, ta’limda subyekt-obyekt munosabatlarining 
o‘zgarishi, individuallashuv va avtonomlikka doir paradigmalar tahlil qilindi, falsafiy yondashuv personal-
lashtirishning inson kapitali va ma’naviy yetuklik bilan bog‘liq qonuniyatlarini ochib berishga xizmat qildi;

•	 psixologik-pedagogik tahlil – psixologiyadagi o‘z-o‘zini boshqarish, motivatsiya nazariyalari (D. Desi  [5], 
B. Zimmerman [6]), kognitiv uslublar, refleksiya mexanizmlari hamda pedagogikadagi individuallashtirilgan 
ta’lim, adaptiv o‘qitish, kompetentlikka asoslangan yondashuv konsepsiyalari chuqur o‘rganildi;

•	 nazariy modellashtirish – talabalarning o‘z-o‘zini personallashtirishini ta’minlovchi pedagogik tizimning 
tuzilmaviy-mazmuniy modelini ishlab chiqish uchun ta’lim muhiti, subyekt faoliyati, psixologik mexanizmlar 
hamda metodik va texnologik komponentlarni o‘zaro bog‘lovchi nazariy modellar tuzildi;

•	 komparativ tahlil – xorijiy oliy ta’lim amaliyotida qo‘llanilayotgan personallashtirilgan ta’lim platformalari, 
tyutorlik tizimi, individual trayektoriyalar, self-directed learning konsepsiyalari milliy ta’lim tizimi sharoiti 
bilan taqqoslandi. 

Talaba shaxsining o‘z-o‘zini personallashtirishi quyidagi to‘rt asosiy elementning uyg‘unlashuvi natijasida 
amalga oshadi [3]:

•	 shaxsiy-refleksiv element – talaba o‘z qobiliyati, ehtiyojlari, qadriyatlari, o‘qish uslubi va kasbiy rejalarini 
ongli ravishda tan oladi;

•	 kognitiv-strategik element – individual ta’lim strategiyasini tanlash va mustaqil o‘qish ko‘nikmalarini shakl
lantirish;

•	 motivatsion-ixtiyoriy element – ichki motivatsiyaning ustuvorligi, o‘z faoliyatini boshqara olish, maqsad 
qo‘yish va unga erishish;

•	 faoliyat-texnologik element – raqamli muhitda ishlay olish, adaptiv platformalardan foydalanish, portfolio 
yuritish, individual trayektoriyalar tuzish.

Oliy ta’limda personallashtirishga mos keladigan pedagogik muhit quyidagi komponentlardan iborat ekan-
ligi nazariy jihatdan asoslandi [14]:

•	 maqsadli komponent – shaxsiy rivojlanish va kasbiy yo‘nalishni belgilash;

•	 mazmuniy komponent – individual ehtiyojlar asosida tuzilgan o‘quv kontenti;

•	 texnologik komponent – adaptiv platformalar, raqamli portfolio, individual trayektoriyalar;

•	 ijtimoiy-psixologik komponent – tyutorlik, maslahat, psixologik qo‘llab-quvvatlash;

•	 refleksiv-diagnostik komponent – shaxsiy rivojlanishni baholash va monitoring qilish.

TADQIQOT METODOLOGIYASI
Hozirgi global raqobat sharoitida yuqori malakali, ijodiy fikrlovchi, o‘zining individual imkoniyatlarini anglay 

oladigan va kasbiy rivojlanish trayektoriyasini mustaqil shakllantira oladigan kadrlarni tayyorlash oliy ta’lim 
tizimining ustuvor vazifasiga aylanmoqda. Jamiyatda bilim iqtisodiyoti, innovatsion ishlab chiqarish, raqam-

lashtirish va inson kapitaliga asoslangan rivojlanish tendensiyalari talabalarda shaxsiy o‘zini anglash, individual 
maqsad qo‘ya olish, irodaviy boshqaruv va o‘z-o‘zini rivojlantirish kompetensiyalarini shakllantirishni talab 
qiladi. Shu nuqtai nazardan, o‘z-o‘zini personallashtirish (self-personalization) – talaba shaxsining individual 
rivojlanish trayektoriyasini yo‘naltirilgan ravishda belgilash, o‘zining qiziqishlari, qobiliyatlari, shaxsiy kognitiv 
uslubi va motivatsiyasiga mos ta’lim strategiyasini tanlash qobiliyati – zamonaviy oliy ta’limning markaziy tush-
unchalaridan biriga aylandi [4]. 

Personallashtirishning turli yondashuvlari – kognitiv, motivatsion, refleksiv, texnologik va kompetentli 
yondashuvlar – har biri ushbu jarayonning o‘ziga xos qirralarini yoritib beradi. Biroq amaliyotda talabalarning 
o‘z-o‘zini personallashtirishini samarali tashkil etish uchun ushbu yondashuvlarni integratsiya qiluvchi yagona 
metodologik asos, aniq mexanizmlar, baholash mezonlari va pedagogik texnologiyalar zarur [2].

Talabalarning individual tayyorgarlik darajasi, qobiliyatlari, motivatsiyasi va refleksiv o‘ziga bahosi maxsus 
tuzilgan diagnostik usullar yordamida o‘rganildi. Oliy ta’lim muassasasida personallashtirilgan ta’lim texnologi-
yalarini joriy etish bo‘yicha shartli tajriba-sinov ishlari tashkil etildi:

•	 individual ta’lim trayektoriyalarini tuzish;

•	 raqamli portfolio va refleksiv kundaliklar yuritish;

•	 kouching va tyutorlik elementlarini joriy etish.

TAHLIL VA NATIJALAR
Hozirgi vaqtda jahon ta’lim amaliyotida oliy ta’limning individuallashuvi va personallashtirilishiga oid 

barcha yo‘nalishlar – kompetentli yondashuv, subyektli pozitsiyani shakllantirish, ta’lim motivatsiyasini oshirish, 
student-sentrlashgan ta’lim, adaptiv o‘qitish algoritmlari – talabalarning o‘z-o‘zini personallashtirishini ta’min-
lovchi omillar sifatida qaralmoqda. Shu bilan birga, mamlakatimizda oliy ta’limni modernizatsiya qilish, raqamli 
o‘qitish platformalarini joriy etish, kredit-modul tizimiga o‘tish, mustaqil ta’lim ulushini oshirish kabi islohotlar 
talabalarning shaxsiy rivojlanishini qo‘llab-quvvatlovchi imkoniyatlarni yanada kengaytirmoqda.

Oliy ta’limda talabalarning o‘z-o‘zini personallashtirishini tashkil etishga ta’sir etuvchi asosiy omillar, 
shart-sharoitlar va mexanizmlar aniqlandi. Talabaning o‘z qiziqishlari, o‘quv strategiyasi, kuchli va sust rivoj
langan qirralari haqida ongli fikr yuritish qobiliyati personallashtirishning yadrosi hisoblanadi. Tadqiqotda 
quyidagi motivatsiya turlari personallashtirish samaradorligiga kuchli ta’sir ko‘rsatishi aniqlandi: ichki motivat-
siya (self-determination), kasbiy maqsadlar bilan bog‘langan motivatsiya, shaxsiy muvaffaqiyatga yo‘naltirilgan 
motivatsiya. Maqsad qo‘yish, rejalashtirish, vaqtni boshqarish, mustaqil o‘qish strategiyalari personallashtirish-
ning amaliy asosini tashkil etadi. Samarali personallashtirilgan muhit quyidagi komponentlardan iborat bo‘lishi 
zarur:

•	 adaptiv raqamli platforma – talabaga uning darajasiga mos vazifalarni taqdim etadi;

•	 kouching va tyutorlik tizimi – talabani shaxsiy qarorlar qabul qilishga yo‘naltiradi;

•	 individual ta’lim trayektoriyasi – kasbiy maqsadlardan kelib chiqqan holda tuziladi;

•	 raqamli portfolio – shaxsiy rivojlanishni monitoring qiladi;

•	 refleksiv maydonlar – fikr yuritish va xatolarni tahlil qilish imkonini beradi.

Zamonaviy oliy ta’lim tizimida personallashtirish nafaqat ta’lim strategiyasi, balki shaxsiy va kasbiy rivoj
lanishning asosiy mexanizmi hisoblanadi. Ma’naviy, ijtimoiy va intellektual o‘sishning muvaffaqiyati talabaning 
qanchalik mustaqil, faol, refleksiv va maqsadga intiluvchan subyekt ekanligiga bog‘liq. 

Personallashtirish an’anaviy “o‘qituvchi – talaba” modelidagi passivlikni bartaraf etadi va ta’limda 
subyekt-subyekt munosabatini shakllantiradi. Bu esa shaxsning avtonomligini, ijodiy fikrlashini va mas’uliyatini 
ta’minlaydi [7].

Talaba o‘z qadriyatlarini anglab yetmas ekan, individual strategiya tuza olmaydi. Motivatsiya va refleksiya 
personallashtirishning nazariy asosi hisoblanadi [9]. Muhitda adaptiv texnologiyalarning mavjudligi yetarli emas; 
muhit talaba faoliyatining barcha jihatlarini qo‘llab-quvvatlovchi kompleks tizimga aylanishi kerak [8].

Pedagog bilim beruvchidan yo‘l-yo‘riq ko‘rsatuvchi, tyutor, motivatsiya beruvchi hamda individual rivojlan-
ishga rahbarlik qiluvchi shaxsga aylanishi talab etiladi. Bu personallashtirish qonuniyatlaridan kelib chiqadigan 
muqarrar xulosadir [10].

Ma’lum bo‘ldiki, nazariy jihatdan mukammal personallashtirish uchun [11, 12] individual ishlar ulushini oshirish, 
o‘qituvchining tyutorlik funksiyalarini mustahkamlash, raqamli ta’lim muhitini integratsiyalash, refleksiv faoliyatni 
tizimlashtirish zarur. Talaba shaxsi rivojlanishida personallashtirishni tashkil etish juda muhim omil ekanligi 
aniqlandi. 

Personallashtirish nafaqat ta’lim samaradorligini oshiradi, balki shaxsiy motivatsiya, ijodkorlik, mustaqil 
fikrlash va kasbiy yetuklikni rivojlantirishda asosiy mexanizm sifatida xizmat qiladi. Shunga ko‘ra [13],

•	 oliy ta’limda personallashtirish faqat texnologik jarayon emas, u psixologik, ijtimoiy va pedagogik omillarning 
murakkab integratsiyasini talab qiladi;

•	 personallashtirilgan ta’lim muhitini shakllantirish pedagog roliga yangicha yondashuvni taqozo etadi – 
o‘qituvchi bilim beruvchi emas, balki tyutor, kouch, motivatsiya beruvchi shaxsga aylanadi;

•	 raqamli texnologiyalar personallashtirish jarayonini jadallashtirgan holda inson omilini to‘liq almashtira 
olmaydi;

•	 talabalarning o‘z-o‘zini boshqarish va refleksiv fikrlashini shakllantirish personallashtirishning uzoq muddatli 
tayanch mexanizmi hisoblanadi.

XULOSA
Oliy ta’limda talabalarning o‘z-o‘zini personallashtirishini tashkil etish talaba shaxsini faol, mustaqil va ijodiy 

holatga olib chiqadi. Psixologik mexanizmlar – refleksiya, motivatsiya va avtonomlik – asosiy yadro hisobla-
nadi. Ularsiz personallashtirish nazariy jihatdan ham, amaliy jihatdan ham to‘liq amalga oshmaydi. Personal
lashtirilgan ta’lim muhiti kompleks tizim sifatida shakllanishi lozim. Unda mazmun, texnologiya, tyutorlik, 
qo‘llab-quvvatlash va diagnostik komponentlar o‘zaro bog‘liq bo‘lishi kerak. 

Milliy oliy ta’limda personallashtirishni nazariy asosda yo‘lga qo‘yish strategik ahamiyatga ega, chunki u 
inson kapitali rivojlanishini jadallashtiradi, innovatsion fikrlashni shakllantiradi va ta’lim sifatini nazariy jihatdan 
yangi bosqichga olib chiqadi. Oliy ta’limda talabalarning o‘z-o‘zini personallashtirishini tashkil etish ta’lim sifatini 
oshirishda, kompetensiyalarning rivojlanishida va shaxsiy o‘sishni ta’minlashda hal qiluvchi ahamiyatga ega. 
Personallashtirishni samarali amalga oshirish uchun pedagogik muhit kompleks ravishda – psixologik, metodik, 
texnologik va tashkiliy tomondan – yangilanishi zarur.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

